
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চেনা দায়।
১৭



 বছিরুদ্দিন। ধরা পড়িলে জেল হইবার সম্ভাবনা আছে, তাহার আর কিছুমাত্র সন্দেহ নাই। কিন্তু যাহাতে ধরা না পড়া যায়, এরূপ বিবেচনার সহিত কার্য্য করিতে পারিলে, একবারে চিরদিবসের জন্য দুঃখ ঘুচিয়া যাইবার সম্ভাবনা। আর এত টাকা একবারে লাভ করিতে গেলে, একটু দায়িত্ব স্বীকার করিতে না পারিলেই বা চলিবে কি প্রকারে?

 আমি। সেই অলঙ্কারগুলি এখন সেই ব্যক্তি কাহার নিকট বিক্রয় করিতে চাহে?

 বছিরুদ্দিন। সেই সকল অলঙ্কার বিক্রয়ের ভার তিনি এখন আমার হস্তে অর্পণ করিয়াছেন। আমি যাহাকে লইয়া যাইব, তিনি তাহারই নিকট উহা বিক্রয় করিতে পারেন।

 আমি। তুমি কোন লোক ঠিক করিতে পারিয়াছ?

 বছিরুদ্দিন। না, আমি অনেক চেষ্টা করিতেছি; কিন্তু এ পর্য্যন্ত কোন লোক ঠিক করিতে পারি নাই।

 আমি। যে কার্য্যে এরূপ লাভ হইবার সম্ভাবনা, তাহা বিক্রয় করিতে আর ভাবনা কি?

 বছিরুদ্দিন। ভাবনা খুব অধিক। কারণ, মনের মত গ্রাহক এরূপ কার্যের নিমিত্ত কয়জন পাওয়া যাইতে পারে?

 আমি। তাহার কারণ?

 বছিরুদ্দিন। তাহার কারণ বিস্তর। প্রথমতঃ সবিশেষ বিশ্বাসী লোক ভিন্ন একথা যাহাকে ইচ্ছা, তাহাকে বলা যায় না। কারণ, কি জানি কাহার মনে কি আছে, কি করিতে কি হইবে; যাহাকে তাহাকে বিশ্বাস করিয়া হঠাৎ বিপদ্গ্রস্ত হইব? দ্বিতীয়তঃ সবিশেষ বিশ্বাসী লোকও পাওয়া যায়; কিন্তু তাঁহাদিগের হয় ত টাকার

